ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ 
 
Ո Ր Ո Շ ՈՒ Մ
 
____________ 2012 թվականի N         -Ն

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.

 Հայաստանի Հանրապետության «Գյուղական համայնքների 2-րդ  համաժողովի» նախապատրաստման և 2012 թվականի հոկտեմբերի 5-6 Ջերմուկ քաղաքում անցկացման կապակցությամբ համաժողովի մասնակիցների (200-300 մարդ)՝ Ջերմուկում գտնվելու ընթացքում փոխադրամիջոցների, դահլիճի վարձակալման, տեխնիկական սարքավորւմների, թարգմանչական ծառայությունների, ընդունելությունների, սննդի, հյուրանոցի և համաժողովին  նվիրված  այլ ծախսերի համար` Հայաստանի Հանրապետության տարածքային կառավարման նախարարությանը չորրորդ եռամսյակում հատկացնել 7658.6 հազար դրամ` Հայաստանի Հանրապետության 2012 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Այլ ծախսեր» հոդվածով):

Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ԳՅՈՒՂԱԿԱՆ ՀԱՄԱՅՆՔՆԵՐԻ 2-ՐԴ ՀԱՄԱԺՈՂՈՎՆ» ԱՆՑԿԱՑՆԵԼՈՒ ՀԵՏ ԿԱՊՎԱԾ ԾԱԽՍԵՐԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
1. Որոշման ընդունման անհրաժեշտությունը (նպատակը)

1.1. «Գյուղական համայնքների 2-րդ համաժողովի» նպատակն է գյուղական համայնքների կայուն զարգացմանն աջակցություն՝ ոլորտում գործող բոլոր դերակատարների երկխոսության, փորձի փոխանակման, իրականացվող ծրագրերի և քաղաքականությունների վերաբերյալ տեղեկատվության փոխանակման միջոցով։

1.2. Համաժողովի կազմակերպման և անցկացման անհրաժեշտությունը պայմանավորված է նաև ՀՀ կառավարության 2012թ. հունիսի 18-ի թիվ 730-Ա որոշման «Տարածքային համաչափ զարգացումը» 3.1.6. բաժնի և ՀՀ կառավարության 2012թ. օգոստոսի 9-ի թիվ 1055-Ն «ՀՀ կառավարության 2012 թվականի գործունեության միջոցառումների ծրագիրը և գերակա խնդիրները հաստատելու մասին» որոշման ««Գյուղական համայնքների 2-րդ համաժողովի նախա​պատ​րաստ​ման և անցկացման, համաժո​ղովի օրակարգին և ժամանա​կացույցին հավանություն տալու մասին» ՀՀ կառավարության արձանագրային որոշման նախագիծը ՀՀ կառավա​րություն ներկայացնելը» 9-րդ կետի գերակայությամբ: 
2. Ընթացիկ իրավիճակը և առկա խնդիրները

2.1. Ընթացիկ իրավիճակը և առկա խնդիրները

«Գյուղական համայնքների համաժողով»-ը կազմակերպվում է 2-րդ անգամ: 2011թ. հոկտեմբերի 10-11-ը ՀՀ Վայոց ձորի մարզի Ջերմուկ քաղաքում տեղական ինքնակառավարման համակարգի ներդրման 15-ամյակին նվիրված միջոցառումների շրջանակներում անցկացվել է «Գյուղական համայնքների 1-ին համաժողովը», որի հաջողությունը և ծավալված քննարկումների արդյունավետությունը և տեղական ինքնակառավարման ոլորտի արդի հիմնախնդիրներին անդրադառնալու կարևորությունը` հիմք հանդիսացավ ընդունել որոշում` այն շարունակական դարձնելու վերաբերյալ:

2.2. Առկա խնդիրների առաջարկվող լուծումները

ՀՀ տարածքային կառավարման նախարարությունը նախատեսում է 2012 թվականի հոկտեմբերի 5-6-ը կազմակերպել և անցկացնել գյուղական համայնքների 2-րդ համաժողովը:

3. Տվյալ բնագավառում իրականացվող քաղաքականությունը

«Գյուղական համայնքների 2-րդ համաժողովի» անցկացման վերաբերյալ ներկայացվող նախագծից բխում է աջակցություն ցուցաբերել գյուղական համայնքների կայուն զարգացմանը, երկխոսություն ձևավորել ոլորտում գործող բոլոր դերակատարների միջև, իրականացնել փորձի փոխանակում` իրականացվող ծրագրերի և քաղաքականությունների վերաբերյալ: Ինչպես նաև գյուղական համայնքների համաժողովի անցկացումը դարձնել ամենամյա և պետության ու հանրության ուշադրության սևեռել գյուղին և նրա առօրյա խնդիրների լուծմանը:

4. Կարգավորման նպատակը և բնույթը

Նմանատիպ համաժողովների անցկացումը թույլ է տալիս ուշադրությունը կենտրոնացնել գյուղի և նրա հիմնախնդիրների վրա, համատեղ քննարկել առկա հարցերը:

5. Նախագծի մշակման գործընթացում ներգրավված ինստիտուտները և անձինք

ՀՀ տարածքային կառավարման նախարարությունը, Հայաստանի Համայնքների Միությունը: 

6. Ակնկալվող արդյունքը

Տարածքների համաչափ զարգացում, որը բազմաթիվ այլ ուղղությունների շարքում ենթադրում է նաև անհրաժեշտ ենթակառուցվածքների և արդյունավետ գյուղատնտեսության զարգացում:

ՀՀ տարածքային կառավարման նախարարի առաջին տեղակալ 
Վաչե Տերտերյան
Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ԳՅՈՒՂԱԿԱՆ ՀԱՄԱՅՆՔՆԵՐԻ 2-ՐԴ ՀԱՄԱԺՈՂՈՎՆ» ԱՆՑԿԱՑՆԵԼՈՒ ՀԵՏ ԿԱՊՎԱԾ  ԾԱԽՍԵՐԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒ​ԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

«Հայաստանի Հանրապետության «Գյուղական համայնքների 2-րդ համաժողովն» անցկացնելու հետ կապված ծախսերի համար Հայաստանի Հանրապետության տարածքային կառավարման նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեյում կառաջացնի ծախսերի և եկամուտների նվազեցում` 7658.600 հազար դրամի չափով:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ «ԳՅՈՒՂԱԿԱՆ ՀԱՄԱՅՆՔՆԵՐԻ 2-ՐԴ ՀԱՄԱԺՈՂՈՎՆ» ԱՆՑԿԱՑՆԵԼՈՒ ՀԵՏ ԿԱՊՎԱԾ  ԾԱԽՍԵՐԻ ՀԱՄԱՐ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության «Գյուղական համայնքների 2-րդ համաժողովն» անցկացնելու հետ կապված ծախսերի համար Հայաստանի Հանրապետության տարածքային կառավարման նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջացնում:
ՀՀ տարածքային կառավարման նախարարի առաջին տեղակալ
 Վաչե Տերտերյան

